
Hitzordua urriaren 6ko eta 7ko asteburuan izango da

 ‘Ayax y Prok' taldearen doako kontzertua eta 500 pertsona baino gehiagorentzako street escape bat eskainiko ditu Vital Egunak 
  
• Milioi bat harpidedun baino gehiago ditu bikote horrek Youtuben eta bere bideoen 650 milioi erreprodukzio inguru; hortaz, estatuko rap formazio garrantzitsuenetako bat dugu        
• ‘Hilketa Erdi Aroko merkatuan' street escape ikusgarria izango da, eta asmakizunez eta pistaz betetako bidaia antzeztua eskainiko du Gasteizko hirigunean zehar
• Gaueko martxa solidarioa Olarizun egingo da, haurren minbiziaren alde; Vital enpresen lasterketa hiriburuko erdigunean izango da, eta Amurrion eta Guardian       ‘I love Rock and Roll’ ikuskizuna egingo da         
• Erronka Garbia ziurtagiria izango du berriro, hau da, ingurumenaren aldetik jasangarria den ekitaldia     

Vitoria-Gasteiz, 2023ko irailak 18.- Iazko arrakasta itzelaren ondoren, hein handi batean ‘Natos y Waor’ taldearen kontzertu jendetsuari esker, urriaren 6an eta 7an Vital Egunaren bosgarren edizioa egingo da. Asteburu horretan, Vital Fundazioak dibertimendu, elkartasun eta kirol proposamen bat partekatu nahi du Arabako gizartearekin. Hitzorduaren ardatz nagusia musika izango da berriro ere, eta ekitaldi nagusia ‘Ayax y Prok' bikotearen eskutik etorriko da, azken urteotan eragin handiena izan duten rap duetoetako bat. Horrez gain, haurren minbiziaren aldeko gaueko martxa solidarioa, Gasteizko Alde Zaharretik egingo den street escape berria eta enpresa lasterketa tradizionala egingo dira. Amurrion eta Guardian ere familientzako kontzertu bana izango da, eta ekimenak Erronka Garbia ziurtagiria izango du berriro, hau da, ingurumenaren aldetik jasangarria den ekitaldia dela dioen agiria. 

Ostiraleko egitarauak gaueko martxa, street escape eta familientzako kontzertu bat eskainiko ditu Zabalganan. Larunbatean, berriz, street escape ekitaldian parte hartzeko aukera izango da, enpresa lasterketa, familientzako kontzertuak Amurrion eta Guardian eta ekitaldi nagusia Foruen plazan. 

Kontzertu handia Foruen plazan 
Hain zuzen ere, Foruen plazako musika-deialdiak egin du Vital Eguna gazteek gehien espero duten hitzordua. Oraingo honetan, azken urteotan eragin handiena izan duen rap duetoetako baten doako kontzertua eskainiko du Vital Fundazioak Gasteizen: ’Ayax y Prok’. Granadako Albaicín auzoan hazitakoak, txikitatik interes handia garatu zuten konposizio poetikoaren inguruan. Hori izan zen beren artearen ernamuina, azken hamarkadan sortu duten rapa, generoaren benetako hit-ak sinatu arte, elkarrekin edo bakarka. Beren diskoek harrera bikaina izan dute publikoaren nahiz kritikaren aldetik.

Youtuben milioi bat harpidedun baino gehiago dituzte eta bertan dituzten bideoek 600 milioi erreprodukziotik gora dituzte, eta birek eta kontzertuek ‘sold out' kartela zintzilikatu ohi dute. Foruen plazara iritsi aurretik, jaialdi handietako eszenatokiak zapaldu dituzte, hala nola Areatza Sound, Viña Rock eta Cruïlla, besteak beste. Emanaldia 22:30erako aurreikusita dago. 

Giroa berotzeko, aipatutako bikotea iritsi aurretik, beste emanaldi bi izango dira. Musika-arratsaldea 19:30ean hasiko da Marta Cascalesek garatutako La Casqui musika proiektuaren eskutik. Musikari gazte horren saioek cumbiatik reggaetonerainoko soinuetatik eramaten gaituzte, dancehallaren erritmoetatik igarota. Proposamen musikal urbanoa, dibertigarria eta adrenalina hutsezkoa. Bere ostean, arratsaldeko 20:30ean, Tatta, Mutiko & Denso etorriko dira. Hiru euskal artista gazte dira, bakoitzak bere musika ibilbidea du eta etorkizun handiko combo bat sortzeko elkartu dira. 

Street escape: Hilketa Erdi Aroko merkatuan
Hau da Vital Eguneko programazioan hobekien finkatu den jardueretako bat. Oraingo honetan, beste garai bateko erailketa bat argitzea izango da helburua. Hilketa Erdi Aroko Merkatuan ekimenean, parte hartzaileek Hirigune Historikoko kaleetan gertatutakoa ikertu beharko dute, asmakizunez eta pisten bilaketaz betetako bidaia baten bidez.

Antzerti formatuko street escape horrek 500 plaza baino gehiago eskainiko ditu eta 6 partaide arteko taldeentzat dago zabalik. Euskaraz edo gaztelaniaz egin liteke eta izen ematea doakoa da www.vitaleguna.eus webgunean. 

Rocka familian
I Love Rock and Roll rockaren historiaren zuzeneko errepaso dibertigarria da, familia osoarentzat pentsatuta. Rockarekiko maitasunaz txikienekin gozatzeko eta euren lehenengo kontzertuak partekatzeko ikuskizuna da, eta, aldi berean, hainbat talderen historia eta musika deskubritu dezatela, hala nola The Beatles, AC/DC, Led Zeppelin eta Rolling Stones, besteak beste. 

Vital Egunak dirauen bitartean, bira txiki bat egingo du Gasteizetik I Love Rock and Roll ekimenak (ostiralean, 19:00etan, Zabalganako Bastida plazan), Amurriotik (larunbatean, 12:30ean, San Anton plazan) eta Guardiatik (18:30ean, frontoi zaharrean). Bertaratzeko ez da sarrerarik behar eta jarduera guztiz doakoa da.

Gaueko Martxa Solidarioa
Gaueko martxa solidarioa Olarizuko parkean egingo da, aurreko edizioetan ere bisitatu zuen inguruan, baina orain ibilbidea estreinatzera itzuliko da. 7 kilometro inguru izango dira, eta 200 metro inguruko desnibela izango dute. Irteera nahiz helmuga parkearen sarreran izango dira, formatu handiko letren ondoan.     

Jarduera doakoa da eta parte-hartzaile bakoitzeko Vital Fundazioak dohaintza bat egingo dio ASPANAFOA, minbizia duten haurren gurasoen Arabako elkarteari. Izena emateak www.vitaleguna.eus webgunean egin daitezke, eta hala nahi dutenek ES44 2095 3174 5810 9007 6455 kontuan ekarpena eginez edo 01723 kodea duen Bizum bat eginez ere parte har dezakete.

Parte hartzaile guztiek haize-kontrako jaka bana jasoko dute opari eta ibilbidea amaitu ondoren salda eskainiko da Boilurren eskutik.    

Vital Enpresa Lasterketa
Hamarkada biren ostean, lasterketa herrikoiak maite dituztenentzako ezinbesteko hitzordu finko bilakatu da, eta aurten 900 parte-hartzaile lortu nahi ditu. Jarrera osasungarria sustatzea du helburu, kirol-espiritua eta lanekoa uztartuz. 5 kilometroko zirkuitua du eta beren enpresak ordezkatzen dituzten bi, hiru edo lau pertsonako taldeek har dezakete parte. Izena emateak urriaren 2ra arte daude zabalik www.carreradeempresas.com webgunean, eta antolatzaileek dei egin diete enpresei, talde inklusiboek ere parte har dezaten. 

Larunbatean, urriak 7, izango du irteera, 18:00etan, Andre Maria Zuriaren plazan.    


‘Erronka Garbia’

[image: ]Vital Fundazioa lanean ari da Vital Egunaren edizio honek 'ERRONKA GARBIA – Ingurumenaren aldetik Jasangarria den Ekitaldia' ziurtagiria izan dezan. Horregatik, jarduera guztiak ingurumen-aztarna murrizten saiatuz diseinatu dira. 

Erabilera bakarreko elementu plastikoak kendu eta birziklatze-puntuak instalatuko dira. Erabiliko diren azpiegitura gehienak berrerabilgarriak izango dira, eta ekitaldi bakoitzera joateko garraio jasangarriak erabiltzea gomendatzen da. Ziurtagiria lortzeko beharrezkoak diren ingurumen-inpaktuari buruzko inkestak Egibideko ikasle boluntarioen laguntzarekin egingo dira. 

2023ko Vital Egunari buruzko informazio osoa, ordutegiak, jardueren xehetasunak eta zer egin horietan parte hartzeko, eskuragarri dago jardunaldiaren webgune ofizialean: www.vitaleguna.eus. 


OSTIRALA, URRIAK 6 
	Street escape 
‘Hilketa Erdi Aroko merkatuan’
	Gasteizko Erdi Aroko hirigunea.
6 pertsonako taldeetan gehienez

	Txandak 10 minuturik behin, 15:30ak eta 20:00ak bitartean

	‘I Love Rock & Roll’ kontzertua
	Zabalgana (Bastida plaza)

	19:00etan

	Gaueko Martxa Solidarioa
	Olarizu (parkerako sarrera Olarizuko hiribidetik)

	20:00etan



LARUNBATA, URRIAK 7 
	Street escape 
‘Hilketa Erdi Aroko merkatuan’
	Gasteizko Erdi Aroko hirigunea.
6 pertsonako taldeetan gehienez
	Txandak 10 minuturik behin
10:00-14:50 (goizez) 
15:40-20:00 (arratsaldez)

	‘I Love Rock & Roll’ kontzertua
	Amurrio. San Anton plaza
Guardia. Frontoi zaharra 

	12:30ean
18:30ean

	Vital Enpresa Lasterketa
	Andre Maria Zuriaren plaza (irteera)

	18:00etan

	Larunbat musikala
· La Casqui
· Tatta, Mutiko & Denso
· La Casqui
· Ayax y Prok
	Foruen plaza, Gasteiz





	
19:30ean
20:30ean
21:35ean
22:30ean

